
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor, O‘zbekiston 
Respublikasi Prezidenti huzuridagi Davlat 
boshqaruvi akademiyasi;  

Mavlanov Uktam Maxmasabirovich – tarix fanlari 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Xazratkulov Abror – tarix fanlari doktori, dotsent, 
O‘zbekiston davlat jahon tillari universiteti. 

Tursunov Ravshan Normuratovich – tarix fanlari 
doktori, O‘zbekiston Milliy Universiteti; 

Xolikulov Axmadjon Boymahammatovich – tarix 
fanlari doktori, O‘zbekiston Milliy Universiteti; 

Gabrielyan Sofya Ivanovna – tarix fanlari doktori, 
dotsent, O‘zbekiston Milliy Universiteti. 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor, Toshkent davlat iqtisodiyot 
universiteti; 

Nasirxodjayeva Dilafruz Sabitxanovna – iqtisodiyot 
fanlari doktori, professor, Toshkent davlat 
iqtisodiyot universiteti; 

Ostonokulov Azamat Abdukarimovich – iqtisodiyot 
fanlari doktori, professor, Toshkent moliya instituti; 

Arabov Nurali Uralovich – iqtisodiyot fanlari doktori, 
professor, Samarqand davlat universiteti; 

Xudoyqulov Sadirdin Karimovich – iqtisodiyot 
fanlari doktori, dotsent, Toshkent davlat iqtisodiyot 
universiteti; 

Azizov Sherzod O‘ktamovich – iqtisodiyot fanlari 
doktori, dotsent, O‘zbekiston Respublikasi Bojxona 
instituti; 

Xojayev Azizxon Saidaloxonovich – iqtisodiyot 
fanlari doktori, dotsent, Farg‘ona politexnika 
instituti 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent, O‘zbekiston 
Respublikasi Prezidenti huzuridagi Davlat 
boshqaruvi akademiyasi; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b, Toshkent 
moliya instituti; 

Shakarov Qulmat Ashirovich – iqtisodiyot fanlari 

nomzodi, dotsent, Toshkent axborot texnologiyalari 
universiteti 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor, Toshkent davlat iqtisodiyot universiteti; 

Yaxshilikov Jo‘raboy – falsafa fanlari doktori, 

professor, Samarqand davlat universiteti; 

G‘aybullayev Otabek Muhammadiyevich – falsafa 

fanlari doktori, professor, Samarqand davlat chet 

tillar instituti; 

Saidova Kamola Uskanbayevna – falsafa fanlari 

doktori, “Tashkent International University of 

Education” xalqaro universiteti; 

Hoshimxonov Mo‘min – falsafa fanlari doktori, 

dotsent, Jizzax pedagogika instituti; 

O‘roqova Oysuluv Jamoliddinovna – falsafa fanlari 

doktori, dotsent, Andijon davlat tibbiyot instituti, 

Ijtimoiy-gumanitar fanlar kafedrasi mudiri; 

Nosirxodjayeva Gulnora Abdukaxxarovna – falsafa 

fanlari nomzodi, dotsent, Toshkent davlat yuridik 

universiteti; 

Turdiyev Bexruz Sobirovich – falsafa fanlari 

bo‘yicha falsafa doktori (PhD), dotsent, Buxoro 

davlat universiteti. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor, O‘zbekiston davlat jahon tillari 
universiteti; 

Ko‘chimov Shuxrat Norqizilovich – filologiya fanlari 
doktori, dotsent, Toshkent davlat yuridik 
universiteti; 

Hasanov Shavkat Ahadovich  – filologiya fanlari 
doktori, professor, Samarqand davlat universiteti; 

Baxronova Dilrabo Keldiyorovna –  filologiya fanlari 
doktori, professor, O‘zbekiston davlat jahon tillari 
universiteti; 

Mirsanov G‘aybullo Qulmurodovich – filologiya 
fanlari doktori, professor, Samarqand davlat chet 
tillar instituti;

Salaxutdinova Musharraf Isamutdinovna – filologiya 
fanlari nomzodi, dotsent, Samarqand davlat 
universiteti; 

Kuchkarov Raxman Urmanovich – filologiya fanlari 
nomzodi, dotsent v/b, Toshkent davlat yuridik 
universiteti; 

Yunusov Mansur Abdullayevich – filologiya fanlari 
nomzodi, O‘zbekiston Respublikasi Prezidenti 
huzuridagi Davlat boshqaruvi akademiyasi; 

Saidov Ulugbek Aripovich – filologiya fanlari 
nomzodi, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi. 

 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor, Toshkent davlat yuridik 
universiteti; 

Muxitdinova Firyuza Abdurashidovna – yuridik 
fanlar doktori, professor, Toshkent davlat yuridik 
universiteti; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist, Toshkent davlat yuridik 
universiteti; 

Hamroqulov Bahodir Mamasharifovich – yuridik 
fanlar doktori, professor v.b., Jahon iqtisodiyoti va 
diplomatiya universiteti; 

Zulfiqorov Sherzod Xurramovich – yuridik fanlar 
doktori, professor, O‘zbekiston Respublikasi Jamoat 
xavfsizligi universiteti; 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, dotsent, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 
kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, dotsent, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor, Toshkent davlat yuridik 
universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Abstract. The Turkic poets who lived and created in the first half of the 15th century made a significant 
contribution to the development of our literature. The influence of the works of these poets is undeniable in the 
rise of Alisher Navoi's work to the pinnacle. One of such poets was Mawlana Atoyi. This article discusses the unique 
charm of Atoyi's poetry, his mastery in the genre of ghazal, the Turkic simplicity inherent in the poet's poetry, and 
the various poetic devices he used in his ghazals. The article analyzes the poet's verses created on the basis of the 
artistic technique of "irsoli masal", in particular, his couplets. 

Annotatsiya. ХV asrning birinchi yarmida yashab ijod etgan turkiygoʻy shoirlar   adabiyotimiz taraqqiyotga 
munosib hissa qoʻshganlar.  Alisher Navoiy ijodining yuksak choʻqqiga koʻtarilishida ushbu shoirlar ijodining taʼsiri 
beqiyosdir.  Ana shunday shoirlardan biri mavlono Atoyidir. Ushbu maqolada Atoyi sheʼriyatining oʻziga xos 
jozibasi, gʻazalchilikdagi mahorati, shoir sheʼriyatiga xos boʻlgan turkona soddalik, gʻazallarida qoʻllagan turli 
sheʼriy sanʼatlar haqida fikr yuritiladi. Shoirning badiiy sanʼatlarni qoʻllash mahorati, xususan, irsoli masal sanʼati 
asosida yaratilgan baytlari tahlil qilindi.  

Kalit soʻzlar: gʻazal, turkona uslub, tashbeh, irsoli masal, yakpora, voqeaband, musalsal, parokanda gʻazal, vazn, 
qofiya, iyto,  sinod, hijo, iqvo. 

DOI: https://doi.org/10.47390/SPR1342V5I4Y2025N40  

Kirish. Turkiy sheʼriyat tarixida XV asrning birinchi yarmida yashab oʻtgan turkiygoʻy 

shoirlar adabiyotimiz va umuman, madaniyatimiz taraqqiyotida alohida oʻringa ega. Mavlono 

Lutfiy, Haydar Xorazmiy, Sakkokiy, Durbek, Hofiz Xorazmiy, Gadoiy kabi ijodkorlar davrasida 

mavlono Аtoyinnng ham munosib oʻrni bor. Аtoyi hayoti va ijodi haqidagi dastlabki maʼlumotlar 

bizgacha Аlisher Navoiyning “Majolis-un nafois” va “Muhokamat-ul lugʻatayn”  asarlari orqali 

yetib kelgan. Shuningdek, shoirga zamondosh boʻlgan Yusuf Аmiriy ham “Oʻq va yoy” 

munozarasida Аtoyi nomini tilga olib, uning ijodidan namuna keltiradi.  

Adabiyotlar tahlili va metodologiya. Alisher Navoiy shoir haqida maʼlumot berar 

ekan, uning nasl-nasabini alohida taʼkidlab oʻtadi. “Majolis un-nafois”da shoirni “Ismoil ota 

farzandlaridandur” deb ataydi. Ismoil ota “Nasoyim ul-muhabbat”da tilga olingan turkistonlik 

tasavvuf  shayxi. “Ismoil ato a. r. Zohiran Xoja Аhmad Yassaviy q. s. ning Ibrohim ato otligʻ 

inisining oʻgʻlidur va Xojaning muridi va nazar qilgʻonidur va anga muridu ashob boʻlubdur. Va 

karomotu maqomot va xavoriqi odot benihoyat va yoshi yuzga yaqin. Va avlodi oʻn yetti, yo oʻn 

sakkiz bor erdi va olamdin oʻtarda avlodi orasidin Ishoq atoni oʻz qoyim maqomi qilib olamdin 

oʻtubdur”. [1, 153]   Mashhur shayxlar-otalar avlodidan boʻlgani uchun oʻziga “Atoyi” taxallusini 

tanlagan. Maʼlumotlarga koʻra, Atoyi Balxda, shuningdek, Hirot va Samarqandda uch temuriy 

shahzoda: Mirzo Shohruhning oʻgʻli Muhammad Joʻqiy, Ulugʻbekning oʻgʻli Abdullatif, 

Boysunqur Mirzoning oʻgʻli Alouddavlalar davrida yashaganligi aniqlangan.  

Atoyining 260 gʻazalni oʻz ishiga olgan bir sheʼriy devoni yetib kelgan. Devonda gʻazallar 

tartib bilan joylashtirilgan. Gʻazallarda ishq-muhabbat mavzusi yetakchilik qilsa-da, tasavvuf 

ruhidagi ayrim gʻazal lar shoirning nihoyatda teran tafakkuridan dalolat beradi. Sharq lirikasida 

ishq-u muhabbatni kuylash asosiy mavzulardan boʻlib kelgan. Atoiy gʻazallarining ham bosh 

gʻoyasi va asosiy ohanglarini shu va u bilan bogʻliq fikr-u tuygʻular tashkil etadi. Ishq-muhabbat 

mavzusi hayot, tabiat va insoniy fazilatlarga boʻlgan sevgi bilan uygʻunlashib ketadi. 

Muhokama. Ishq mavzusi uch asosiy  anʼanaviy timsol: oshiq,  maʼshuqa va raqib orqali 

yoritiladi. Oshiq yuksak fazilatlar egasi, oʻz sevgisiga sadoqatli, ishq yoʻlida sobit. Uning maqsadi 

yor vasliga erishish. U boshiga qancha gʻam-alam kelsa ham ishqni tark etmaydi. Аtoyi 

gʻazallaridagi oshiq uchun yorsiz tanda jon ham, Xizr umridek abadiy hayot ham kerak emas: 

  Manga san boʻlmasang jon hojat ermas,  

  Bihisht-u hur-u rizvon hojat ermas. [2, 107]    

Maʼshuqa timsoli asosiy lirik qahramon – oshiqning hayot-mamotidir. Ishqiy 

mazmundagi sheʼrlarda maʼshuqaning koʻtarinki tasviri beriladi. Uning tashqi goʻzalligi taʼrif-

tavsif etiladi. U tengi yoʻq goʻzal, parilar ham, jannat hurlari ham maʼshuqa chiroyi oldida lol. 

Uning jamolidan oy-u quyosh xijil, nafasi Iso nafasi kabi jon bagʻishlaydi. Qadi sarv, tishlari inju, 

sochlari Chin lashkaridek hisobsiz. Mahbubaning maʼnaviy olami haqida gap ketganda u 

koʻpincha zolim, adolatsiz, raqibga yor, oshiqqa dilozor, haqiqiy oshiqning qadriga yetmaydigan 

jafokor sifatida tasvirlanadi.  

Аtoyi maʼshuqaning vafosizlik bilan mashhur ekanligidan afsuslanadi: 

  Men jafo chekmak bila olamda xud maʼruf edim,  

  Hayfkim, boʻldung vafosizliq bila mashhur sen.  

 Yoki:              

  Vafo qilmasmusang, gʻamgin koʻngulga lutf etib gah-gah, 

  Ne b oʻlgʻay vaʼdae qilsang ki, boʻlgʻay shodmon ondin.  [2, 153]    

Sharq sheʼriyatida anʼanaviy timsollar bor. Masalan, oy, quyosh, sarv, hilol, pista, bodom, 

qand, novvot, gʻuncha, laʼl kabi timsollar maʼshuqaning goʻzalligini tasvirlashda keng 

qoʻllaniladi. Yorning qomatiga nisbatan sarv, shamshod, sanubar tashbihlari ishlatiladi: 

  Bogʻ ichinda qading kabi sarvi ravon topulmadi,  

  Husn taninda santekin joni ravon topulmadi. [2, 143]    

Аtoyi yor qomatini yosh sanuvbar daraxtidan ham latifroq deb taʼriflaydi: 

  Dilrabo, laʼling sharobi obi kavsardin latif,  

  Qomating naxli dogʻi sarvi sanuvbardin latif. 

Shoir bir oʻrinda jannatdagi tubi daraxtini koʻrishni orzulagan kishi sening qadingga 

boqsin desa, bir oʻrinda bu fikridan qaytadi, chunki tubi tuman yillik, yor qadi esa navnihol: 

  Tubi yigʻochi eski yigʻochtur tuman yillik,  

  Oʻxshotmon onikim sanga, navbar yetilibsen. [2, 174]    

Mahbuba qomatini koʻrgan sarv va shamshodlar xuddi lirik qahramondek hayratda 

qoladi: 

  Har biri turgan yerinda qoldi hayron bandatek, 

  Qomatingdin bogʻ ichinda sarvu ham shamshodlar. 

Shoir sheʼriyatning yanada jozibador, xalqchil boʻlishini taʼminlovchi omillardan biri 

xalq tilida asrlar davomida sayqal topgan maqol va iboralarning keng qoʻllanishidir. Sheʼrning 

sodda va ravonligini, keng oʻquvchilar doirasiga tushunarli boʻlishi uchun Аtoyi xalq tilidagi 

iboralar, maqollar va hikmatli soʻzlarni oʻz gʻazallarida keng qoʻllagan. Ulardan ayrimlari fors-

tojik mumtoz sheʼriyatida ham uchraydi, biroq koʻproq oddiy xalq tilida qoʻllaniladi.  

Аtoyi ijodida uchraydigan koʻplab xalq maqollari hozir ham turkiy xalqlar orasida keng 

qoʻllaniladi. Xalq maqollari, hikmatli soʻzlari, matallarini sheʼrda qoʻllash turkiy adabiyotda 

qadimdan mavjud. Eng qadimgi yozma manbalardan boʻlgan Oʻrxun-Enasoy obidalarida, 

Mahmud Koshgʻariyning “Devonu lugʻotit turk” asaridagi sheʼriy parchalarda, “Qutadgʻu bilig”, 

“Hibat ul-haqoyiq” asarlarida xalq maqollari va hikmatli soʻzlaridan mahorat bilan 

foydalanilgan. Demak, irsoli masal ‒ sheʼrda maʼlum bir fikr ifodasi uchun maqol va hikmatli 

soʻzlardan foydalanish sanʼati qadimiy anʼanalar bilan bogʻliq. 

Y.Ishoqov irsoli masalning ishlatilishida uch muhim xususiyat koʻzga tashlanishini 

taʼkidlaydi: “1.Keltirilayotgan maqol yoki matalga “masaldur” yoki “masaldurkim” soʻzi 

yordami bilan aniq ishora qilinadi yoxud keltirilayotgan gap yoki iboraning manbaiga “derlar”, 

“ayturlar” kabi vositalar bilan ishora qilinadi, uning xalq orasida maʼlum va mashhur ekanligi 

taʼkidlanadi. 2. Maqol yoki matal (hech qanday ishorasiz) aynan keltiriladi. 3. Maqol yoki 

matalning mazmuni saqlangan holda, uning shakli bir oz oʻzgartiriladi yoxud yangicha shaklda 

ifodalanadi”. [5, 3-8] 

Аtoyining quyidagi baytida “Yaxshilik qil, suvga sol” maqoli qoʻllangan: 

  Chunki dilbar furqatinda aylading bagʻrimni su, 

  Ey yoman baxtim, ne boʻldi, yaxshiliq qil sol sugʻo. 

Bu maqol Аtoyining boshqa bir gʻazalida quyidagicha takrorlanadi: 

  Boʻldi bagʻrim suv gʻamingdin, yaxshiliq qil, sol sugʻa, 

  Oxir, ey gul, xirmanni, albatta, har ekkan oʻror. 

Bu baytda irsol ul-masalayn (bir baytda ikkita maqol) qoʻllangan.  

Yuqoridagi gʻazal davomi boʻlgan keyingi baytlarda ham xalq maqollari juda ustalik bilan 

gʻazal mazmuniga singdirib yuborilgan: 

  Qildi jonimgʻa meni shirin labing zavqi bale, 

  Bu masaldurkim: “Kishi bol tutsa barmogʻin yolor”. 

            

   Ogʻzingizni har necha soʻrdum, tiladim topmadim, 

  Goʻyo bu soʻz gʻalatdurkim:”Tilaganlar topor”. 

 

  Zulfungizdin gar Аtoyi boshqa koʻrsa ne ajab,  

  Kim, koʻrmen: “Bir sinogʻonni yana ikki sinor”. [2, 189]    

“Har kim ekkanini oʻrar” maqoli xalq orasida “Nima eksang, shuni oʻrasan” shaklida 

uchraydi. “Kishi bol tutsa barmogʻin yalar” maqoli ham turkiy xalqlar orasida turli shakllarda 

uchrashi haqida  E.Rustamov qayd etib oʻtadi. Tatar xalqida “Bal totkan barmagʻin yaliy” 

shaklida hozir ham uchraydi.  

Xalq orasida “Egasini siylagan itiga suyak tashlar” maqoli bor. Bu maqoldan Аtoyi 

quyidagi baytida mohirona foydalangan: 

  Sevsa agar Аtoyi raqibin ajab ermas,  

  “Kim eyasin ogʻizlar itiga soʻngak solur”. 

Xalq iboralari, taʼbirlari, frazeologik birikmalari ham gʻazallarning badiiy jihatdan 

yuksak, til, uslub jihatdan sodda va ravon boʻlishini taʼminlaydi.  

Xalq orasida qalbi toza kishiga nisbatan “Koʻnglida kiri yoʻq” iborasi ishlatiladi. Аtoyi ana 

shu ibora vositasida oshiqning samimiy iqrorini ifodalaydi: 

  Necha xoki rohdek koʻrsang raqiblar koʻzida, 

  Haq bilur, bir zarra koʻnglumda gʻuborim yoʻqturur. 

Lirik qahramon oʻzining ishq yoʻlida sodiqligini taʼkidlash uchun quyidagi iborani 

qoʻllaydi: 

  Manga sensiz tirilgandin oʻlum yuz qatla ortuqroq, 

  Bu soʻzda, Haq bilur, koʻnglum tilim birla muvofiqtur. [2, 78]    

Yuqorida keltirilgan misollardan koʻrinib turibdiki, xalq iboralari, taʼbirlari, frazeologik 

birikmalaridan foydalanish gʻazallarning til va uslub jihatdan sodda, ravon, badiiy yuksak 

boʻlishini taʼminlagan. 

Turkona uslubda ijod etgan shoirlar xalq ogʻzaki ijodi namunalariga tayangan holda 

gʻazallarining sermazmun va xalqchil boʻlishiga, lirik qahramonining ichki kechinmalarini 

hayotiy lavhalar orqali ochishga eʼtibor qaratganlar. 

Gʻazallarning kompozitsiyasiga koʻra yakpora, voqeaband, parokanda, musalsal kabi 

turlari farqlanadi. Atoiy devoni asosan mustaqil baytlardan tuzilgan gʻazallardan tashkil 

topgan. Shoirning “Ul sanamkim suv yaqosinda paritek oʻlturur” misrasi bilan boshlanuvchi 

gʻazalida qisman voqeabandlik xususiyatlari koʻzga tashlanadi. Gʻazalda xalq ertaklariga xos 

“suv yaqosida oʻtirgan parilar”, “suv qizi” kabi timsollar orqali maʼlum bir voqeiy lavha 

yaratilgan.  

Natijalar. Qofiya sheʼrning asosiy unsurlaridan biri hisoblanadi. Sharq sheʼriyatida, 

ayniqsa, fors-tojik shoirlari ijodida qofiya qoidalariga qatʼiy amal qilinganini koʻrish mumkin. 

Qofiyani tashkil etuvchi asosiy tovush − raviyning boʻlishiga shoirlar kuchli eʼtibor qaratishgan. 

Lekin turkona uslubda yaratilgan sheʼrlarda qofiya talablariga har doim ham amal qilinmaydi. 

Аlisher Navoiy “Majolis un-nafois” asarida Аtoyi qalamiga mansub “Ul sanamkim” deb 

boshlanuvchi gʻazalining qofiyasi xususidagi fikrlariga tayanib, Y.Ishoqov shunday yozadi: 

”Mazkur baytning qofiyasi ohang jihatidan muvofiq boʻlsa-da, klassik arab-fors qofiyasi nuqtai 

nazaridan talabga javob bermaydi. Yaʼni boʻlur (raviy L) va oʻlturur (R) soʻzlarida qofiyaning 

asosi boʻlmish raviy mos kelmaydi. Maʼlumki, ogʻzaki adabiyotda qofiyaning ohangdoshligi 

(alliteratsion sistema) oʻrin tutadi. Аtoyining klassik qofiya nazariyasiga bogʻlanib qolmasligi 

uning turkona yozishidan dalolat qilar ekan, demak, qofiyaga xos bunday holatni “turkona 

uslub”ning asosiy xususiyatlaridan biri deb hisoblash mumkin”. [3, 3-8]    

Аdabiyotshunoslik ilmida qofiya talablariga javob bermagan sheʼrlar tanqid qilingan. 

Qofiyadagi uchraydigan nuqsonlarning sababini А.Hojiahmedov oʻsha davr, yaʼni XV asrgacha 

boʻlgan davrda “vazn va qofiya tuzilishiga qatʼiy amal qilish shart qilib qoʻyilmagani va turkona 

uslub deb atalgan erkin uslubning qoʻllanishida edi”, ‒ deb izohlaydi. [5, 157]    

Аtoyi qalamiga mansub quyidagi gʻazal qofiyasini koʻzdan kechiraylik: 

  Аyo siymin badanlik ol mengizlar, 

  Аgar jonim kerak oling mengizlar. 

 

  Ki doim bir navogʻa yetgay erdim, 

  Аgar ushshoq qadrin bilsangizlar. 

  ………………………………………. 

  Masal borkim, deganlarni dengizlar.  

 

  Jafodin yuz uyurmas sizni sevgan, 

  Vale ham bir yoʻli oʻlturmangizlar. 

 

  Firoqinda koʻzim sarchashmasindin, 

  Koʻrarmen har qayon boqsam tengizlar. 

 

  Muhiblar ishqi xonindin hamesha, 

  Bagʻir qonin ichib ham gʻam yengizlar. 

 

  Xiromon oʻlsa har yoʻldin oʻshul oy, 

  Аtoyi xokin anda istangizlar. [2, 82]    

Gʻazalda qofiyaga olingan mengizlar – bilsangizlar – dengizlar – oʻlturmangizlar – 

tengizlar – yengizlar–istangizlar soʻzlarida hamohanglik bordek koʻrinsa ham, -ngiz 

qoʻshimchasi olinsa, mengiz, bilsa, de, oʻlturma, tengiz, ye, ista soʻzlari qofiyadosh emasligi 

koʻrinib qoladi. Qofiyadagi bunday xato iyto deb yuritiladi. Bunda soʻz oʻzak-negiziga qoʻshilgan 

turli qoʻshimchalar qofiyanini hosil qilgandek taassurot uygʻotsa-da, ular soʻzdan ajratilsa, 

nomuvofiqlik yaqqol koʻzga tashlanib qoladi.  

Qofiyada kuzatiladigan nuqsonlardan yana biri sinod deb nomlanib, bunda murdaf 

qofiyalarda ridf harfining oʻzaro mos kelmasligidir, yaʼni choʻziq hijolar bir-biriga muvofiq 

boʻlmay qoladi. Lekin ridflarning qofiyada aynan mosligi ohangdorlikni taʼminlashda alohida 

ahamiyatga ega. Masalan, Аtoyining: 

  Uza bilmon koʻngulni xoʻblardin, 

  Tanu jondin aziz mahbublardin, –      

baytidagi choʻziq “oʻ” va “u” unlilarining kelishi ohangdorlikni buzmaydi, lekin mumtoz 

qofiya talablariga javob bermaydi. 

Аgar bunday nomuvofiqlik qisqa unlilarga tegishli boʻlsa, iqvo deb ataluvchi nuqson 

yuzaga keladi:  

  Yangogʻung ravzanung jannat gulidur, 

  Boʻyung tubi, labing kavsar yelidur, –  

baytidagi “l” raviysidan oldingi “u” va “e” unlilari tavjihlar, yaʼni qisqa unlilar boʻlib, 

ularning nomuvofiqligi iqvo xatosini keltirib chiqargan. 

Bunday nuqsonli qofiyalarni Navoiygacha ijod qilgan shoirlar sheʼriyatida koʻplab 

uchratish mumkin. Bu turkona uslubda yaratilgan sheʼrlar uchun nuqson hisoblanmaydi.  

Аtoyi sheʼriyatida qofiyadan erkin foydalanish hollari koʻp uchraydi. Аyrim gʻazallarida 

toʻla boʻlmagan qofiyalarni ishlatadi. Bu holat boshqa turkigoʻy shoirlar ijodiga qaraganda Аtoyi 

sheʼriyatida koʻproq koʻzga tashlanadi. Lekin shoir sheʼrlaridagi teranlik va uygʻunlikka putur 

yetkazmaydi, balki xalq qoʻshiqlariga xos musiqiy ohangdorlikni yuzaga keltiradi. 

Xulosa. Turkona uslubning taraqqiy topib, poetik jihatdan xilma-xil badiiy vositalar 

bilan boyib borishida Atoyi ijodining alohida oʻrni bor. Shoir lirikasi turkiy xalqlar ogʻzaki 

ijodining eng muhim fazilatlarini oʻzida mujassam etgan sheʼriyatdir.  Badiiy tasvirining 

soddaligi, tilining ravonligi, xalq tiliga yaqinligi bilan bilan shoir sheʼriyati turkonalik kasb etadi. 

Sodda til va ravon uslubda gʻazallar yaratgan mavlono Atoyini Navoiy davrigacha boʻlgan 

yetuk shoirlar sirasiga kiritish mumkin. Xalq tilidagi leksik boyliklardan, ibora va maqollardan 

unumli foydalangan holda turkona zavq bilan yaratilgan shoir ijodi shakl, mazmun va poetik 

jihatdan Gadoiy, Sakkokiy, Lutfiy ijodi bilan hamohangdir. Аtoyi ijodi oʻzining sodda va 

ravonligi, vaznining oʻynoqiligi, ayrim oʻrinlarda hazil-mutoyibaning misralar mazmuniga 

ustalik bilan singdirilgani, gʻazallarining xalq ogʻzaki ijodidagi vaznlarda yozilganligi, maqol va 

iboralardan unumli foydalanganligi bilan ajralib turadi. Shoir ijodidagi bunday holatni Navoiy 

“turkona” deb izohlaydi. 

